
1 Күүлэт нэһилиэгин библиотекатын историята 

 

1 Күүлэт нэһилиэгэр библиотека «Ааҕар балаҕан» 1939 с. арыллыбыта. Сэбиэдиссэйинэн 

Уваров Николай Андреевич Халбаакыттан төрүттээх киһи улэлээбит, Кини маны 

таһынан «ликбез» арыйан үөрэҕэ суох дьону хомуйан үөрэтэр этэ. 1941 сыллаахха мантан 

сэриигэ барбыт.  

Аҕа дойду сэриитин кэмигэр туох баар ыарахаттары, аччыктааһыны көрсөн туран ааҕар 

балаҕан үлэтин тохтоппотоҕо.  

Ол курдук, 1942 – 1952 сс. библиотекарынан Томскай Прокопий Никитич үлэлээбитэ. 

Ааҕар балаҕан Сууртаахха сугулаан дьиэтигэр этэ. Оччолорго кинигэ фондата отой аҕыйах 

эбит.  

1952 – 1953 сс. Алексеев Христофор Данилович улэлээбитэ.  

1953 – 1963 сс. Тимофеев Константин Елисеевич диэн киһи улэлээбит.  

Ол кэннэ биир сыл биһиги нэһилиэкпит олохтооҕо Федорова Мария Васильевна эмиэ 

улэлии  сылдьыбыт.  

1966 с. күһүн, балаҕан ыйыгар анал үөрхтээх Гаврильева Тамара Васильевна улэлии 

тахсыбыта. Кулууп биир хоһугар олорон улэлээбит. Кэлин остуораһын сэбиэккэ 

көһөрбүттэригэр, 1975 с. библиотеканы сэбиэккэ биир кыра хоско көһөрбуттэр. Үлэлээбит 

сылларын туһунан ахтыылары «Идэҕэ бэринии» кинигэ 68–71 стр. ааҕыахха сөп: https://e-

librvil.ru/book229/. 1991 с. икки абаарыйата дьайан кулгааҕынан истибэт буолан улэтиттэн 

уурайбыт. 

1970-с сылларга Тамара Гаврильевна оҕолонон олорор кэмигэр Семенова Тамара 

Алексеевна 3 сыл солбуйбута. Бу сылларга 1 Күүлэт библиотекатын туһунан Бүлүү 

улууһун библиотекатын Электроннай библиотека сайтыгар «Идэҕэ бэринии» кинигэ 126–

127 стр. ааҕыахха сөп: https://e-librvil.ru/book229/ . Кэлин Тамара Алексеевна Бүлүү 

куоратын библиотекатыгар үлэлээбитэ. Билигин пенсияҕа тахсан бочуоттаах сынньалаҥҥа 

олорор. 

Тамара Васильевна кэнниттэн 2 Күүлэттэн Федотова Ирина Яковлевна улэлээбит.  

Онтон кини уурайбытын кэннэ кийиит Васильева Саргылана улэлээбит.  

1996 с. Иванова Мария Павловна улэлии киирбитэ уонна пенсияҕа тахсыар дылы үтүө 

суобастаахтык улэлээбитэ.  

Кини кэнниттэн 2013 сылга диэри кыыһа Иванова Юлия Константиновна үлэлээбитэ.  

Афанасьева Сардаана Иннокентьевна 2014 сыллаахха улэлии киирбитим. 

